Fjala e rastit  me rastin e prezantimit të Planit strategjik për HIV/AIDS 2009 - 2013

E nderuar Zonja Lubrani, 
E nderuar Znj. Bologa,

Të nderuar Zonja dhe zotërinj, 
Me shprehje te  respektit te thellë  për  te gjithë pjesëmarrësit e manifestimit te Ditës Botërore te AIDS ndihem i  nderuar  dhe privilegjuar që  mu ne këtë ditë të shënuar Ministria e Shëndetësisë e Republikës se Kosovës  prezanton  plan strategjik për HIV/AIDS 2009 – 2013 të fokusuar në prioritete...nëse jo  të parin ndoshta nga te paret  e këtij lloji në  Evropën qendrore dhe  juglindore, plan i cili  mund të shërbejë si shembull për  vendet tjera në rajon.     
Shpreh falënderimin  dhe  mirënjohjen  Ekipit të Kombeve të Bashkuara në Kosovë dhe në veçanti Grupit tematik për AIDS dhe Komitetit Kosovar për AIDS, që përmes  ASAP Programit të Bankës Botërore dhe UNAIDS, mbështetën procesin e Planifikimit strategjik për HIV/AIDS 2009-2013 në Kosovë. 
Me një bashkëpunim shembullor  ekspertë vendorë dhe ndërkombëtarë kontribuuan në finalizimin e dokumentit që paraqet udhërrëfyes të efektshëm për Qasje universale në parandalimin, trajtimin dhe kujdesin për HIV. 
Dokumenti do të shërbejë:
· për zotimin për kontribut të niveleve më të larta shtetërore 
· për tërheqje dhe mbajtje të fondeve, nga Qeveria dhe donatorët,  
· për sigurimin e rolit të rëndësishëm të shoqërisë civile dhe komuniteteve të afektuar, 
· për bashkërenditjen e mbështetjes ndërkombëtare 
· për t’iu përgjigjur heterogjenitetit të epidemisë dhe 
· për zbatimin e principeve të Treshes së UNAIDS ( Three Ones) 
Fatmirësisht në vendin tonë  numri i prekurve me HIV nuk është i madh.  Por janë shumë faktor që këtë gjendje mund ta ndryshojnë për te keq  për kohë shumë te shkurtë.
 Andaj, është përkushtimi institucional që me kohë te ndërmerren te gjitha masat e nevojshme për parandalim. 
Është i domosdoshëm angazhimi  për  vetëdijesim  dhe ndërgjegjësim për rrezikun real dhe për mundësit reale për  parandalim te HIV/AIDS.  
Kemi popullatë  te re dhe përkushtimi ynë është që të behet krejt çka është e mundshme  që të mbetet e shendosh.
Gjatë tere angazhimit tonë është kujdes i posaçëm për respektim te të drejtave njerëzore ... me çdo kusht evitimin e diskriminimit te cilës do formë.

Me një bashkëpunim të mirë  institucional, dhe korrektësi më organizimin joqeveritar  si dhe ndihmën e mediave, mund të realizohen synimet që dalin nga Strategjia për parandalimin e HIV/AIDS në Kosovë.
Dita ndërkombëtare e AIDS-it është mundësi e mirë për ri afirmim te zotimit  se do t’i ndërmarrim të gjitha masat që procesin e Qasjes Universale ta shndërrojmë në realitet. 
Ju faleminderit!

